
● 1 июньдә Россия Федерациясе Дәүләт Думасы һәм Татарстан Республикасы Дәүләт Советы депутатларыннан торган бер төркем Казан шәһәренең 18 нче хастаханәсе каршындагы Балалар стационарында булды. Нәни пациентларны Балаларны яклау көне белән котлап тәм-томнар, ә учреждениегә хуҗалык әйберләре бүләк иттеләр. 

Ташланган балалар бүлегендә дәваланучы сабыйларга һәм анда эшләүче табибларга котлау сүзлләрен ирештергәндә ТР Дәүләт Советы Секретаре Лилия Маврина Татарстанда балалар сәламәтлеген ныгыту һәм аларның тормышларын кайгырту эше максатчан алып барылуын әйтте. Дәүләт Советы депутатлары бу нисбәттән хәйрия акцияләрендә еш катнашалар, балалар йортларына һәм хастаханәләргә даими ярдәм итеп торалар. Аның әйтүенә караганда, әлеге балалар стационары белән депутатлар арасындагы дуслыкка парламентның дүртенче чакырылышы чорында нигез салынган булган. 

Лилия Маврина Балалар стационары мөдире Татьяны Мороз җитәкчелегендә эшләүче табибларга зур рәхмәт әйтте. “Сезгә  искиткеч сабыр булуыгыз өчен зур рәхмәт, – диде ул. – Сабыйларның елмаеп торуларын күрү бик тә күңелле. Бу – сезнең дәваланучыларга карата миһербанлы булуыгыз һәм һәнәри осталыгыгыз нәтиҗәсе”. 

Балаларга һәм табибларга РФ Дәүләт Думасы депуталары Морад Гаделшин, Ольга Павлова һәм ТР Дәүләт Советының Социаль сәясәт комитеты рәисе Светлана Захарова да ихлас теләкләрен җиткерделәр.
● 2 июнь.

РФ Идел буе федераль округы субъектларының дәүләт хакимияте законнар чыгару (вәкиллекле) органнары ассоциациясенең илленче – юбилей утырышында транспорт чараларын яшел зонага кертү һәм куюга административ җаваплылыкны хокукый җайга салу, торак-коммуналь хуҗалык өлкәсендәге мәсьәләләр каралды, округ төбәкләренең мәдәни мөмкинлекләрен үстерү темасы аерым игътибар үзәгенә алынды. Утырышны Йошкар-Ола шәһәрендә ТР Дәүләт Советы Рәисе, ассоциация координаторы Фәрит Мөхәммәтшин үткәрде.

 “Яшел зонага куелган автомобильләр мәсьәләсе белән федераль үзәккә шөгыльләнергәме, әллә моны субъектлар вәкаләтләренә кертергәме? Әлеге мәсьәлә буенча бәхәсләшүләр дәвам итә. Шулай да бу ил субъектлары вәкаләтләренә керер кебек”, – диде ТР Дәүләт Советы Рәисе.

Ассоциация әгъзалары фикер алышу йомгаклары буенча Юл хәрәкәте кагыйдәләренә, яшел зонага транспорт чараларын кертүне һәм куюны тыюны билгеләү ягыннан, үзгәрешләр кертүне күздә тоткан норматив-хокукый акт эшләү мөмкинлеген карау тәкъдиме белән РФ Хөкүмәтенә мөрәҗәгать итәргә ниятли. Шуннан соң Ф.Мөхәммәтшин ассоциациянең алдагы утырышларында кабул ителгән карарларны үтәү турында хисап тотты. 

РФ Президентының Идел буе федераль округындагы Вәкаләтле вәкиле урынбасары Олег Мельниченко ике срок дәвамында ассоциациягә җитәкчелек иткән Фәрит Мөхәммәтшинның эшчәнлеген югары бәяләде. “Фәрит Хәйруллович ассоциация эшен бик югары биеклеккә күтәрде. Хәзер бу биеклекне саклап калырга кирәк”, – диде ул. Киләсе утырыш сентябрь аенда Кировта узачак.
● 5 июньдә Кабарда-Балкар Республикасының парламент рәисе Татьяна Егорова җитәкчелегендәге делегация Казанга рәсми визит белән килде. Кунакларны “Казан” халыкара аэропортында Татарстан Республикасы Дәүләт Советы Рәисе Фәрит Мөхәммәтшин, аның урынбасары Римма Ратникова һәм башка рәсми затлар каршы алды. 

Иртәгә Кабарда-Балкар Республикасының парламентарийлары Татарстан Республикасы Дәүләт Советына киләчәкләр. Яклар парламентара хезмәттәшлек буенча Килешү имзаларга тиеш. Парламентара хезмәттәшлек, регионнар арасында мөнәсәбәтләрне ныгытуга кагылышлы Килешү моннан егерме еллар чамасы элек, 1997 елның октябренда имзаланган булган. Бу элемтәләрне яңартып, җанландырып җибәрү зарур. Дәүләт Советы комитетларында да очрашулар көтелә. 

Моннан тыш кунаклар Казан белән танышачаклар – Кремльне, яңартылган чиркәүләрне, “Казан” гаилә үзәген, спорт корылмаларын караячаклар. Кунаклар изге Болгар җирләрен дә күреп кайтырга һәм А.С.Пушкинның тууына 128 ел тулу уңаеннан оештырылган чараларда катнашырга ниятлиләр.
● 6 июньдә Дәүләт Советы Рәисе Фәрит Мөхәммәтшинның Бельгия Корольлегенең Россия Федерациясендәге Гадәттән тыш һәм Тулы вәкаләтле Илчесе Жан Артур Режибо белән очрашуы үтте. Жан Артур Режибо Татарстанга килгән Бельгия эшкуарлары бизнес-миссиясен җитәкли. 

Фәрит Мөхәммәтшин, Бельгия дипломатын сәламләгәндә, бу очрашуның әһәмиятле булуын искәртте. Парламент башлыгы Татарстан Республикасы Дәүләт Советы эшчәнлеге һәм Европа Берлеге дәүләтләре белән парламентара багланышлар, моннан тыш, үзенең Европа Берлегенең җирле һәм төбәк хакимиятләре Конгрессындагы эшчәнлеге турында сөйләде. 

Бельгия Илчесе әйтүенчә, гомумевропа институцияләре – хакимиятнең демократия принципларын үстерүгә зур игътибар бирелә торган әһәмиятле институтлары. 

“Илебезнең сәяси мәйданында теге яки бу мәсьәлә буенча һәрвакыт дискуссияләр үткәрелә, әмма 99 процент очракта уртак фикергә киләләр. Мондый күренеш сәясәтчеләрнең дә, закон чыгару хакимияте белгечләренең дә эшчәнлеген төрләндереп җибәрә”, – дип белдерде Бельгия илчесе. 

Парламент башлыгы сүзләренә караганда, Татарстан белән Бельгияне икътисади элемтәләр генә бәйләп тормый, мәдәни һәм мәгариф өлкәләрендә дә хезмәттәшлек ныгый бара. 

“Татарстан бүген ныклы рәвештә IT һәм нанотехнологияләр белән шөгыльләнә. Дөнья базарында көндәшлекнең җитдилеген аңлап, һәрвакыт үсештә булырга тырышабыз”, – диде Фәрит Мөхәммәтшин. 

Очрашуда башка төрле мәсьәләләр дә, шул исәптән дөньякүләм вакыйгалар буенча да фикер алыштылар. Жан Артур Режибо сүзләренчә, бүгенге көндә Бельгия төбәкләре Россия партнерлары белән хезмәттәшлекнең, Россия төбәкләре дәрәҗәсендә инвестицион багланышларны киңәйтүнең яңа формаларын эзлиләр. 

Очрашуда Татарстан Дәүләт Советының законлылык һәм хокук тәртибе Комитеты рәисе Шакир Яһудин, Россия Тышкы эшләр министрлыгының Казандагы вәкиле Радик Вахитов һәм башка рәсми затлар катнашты. 

Очрашудан соң илче Парламен үзәге белән танышып, Парламентаризм музеен да карап чыкты.
● 6 июньдә республика парламентында Кабарда-Балкар Республикасы парламенты белән ТР Дәүләт Советы арасында хезмәттәшлек турында килешүгә кул кую тантанасы булып узды. Әлеге әһәмиятле документны ике төбәкнең дәүләт хакимияте законнар чыгару органы җитәкчеләре – Фәрит Мөхәммәтшин һәм Татьяна Егорова имзалады. 

Килешү Татарстан белән Кабарда-Балкар арасындагы парламентара элемтәләрне үстерүгә, законнар иҗат итү, дәүләт төзелеше һәм җирле үзидарә өлкәләрендә хезмәттәшлекне алга таба киңәйтүгә ярдәм итүгә, моннан егерме ел элегрәк – 1997 елның октябрендә кул куелган тәүге шундый документта билгеләнгән нигезләмәләрне яңартуга юнәлдерелгән. 

“Кабарда-Балкар – Татарстан кебек үк, күп телле, күп мәдәниятле республика. Яңа килешүдә милләтара мөнәсәбәтләрне гармонияләштерү процессын законнар нигезендә тәэмин итүне камилләштерүгә ярдәм итәрдәй нигезләмәләрне яңарттык. Парламентара хезмәттәшлек аша шулай ук төбәкләребезнең күпкырлы хезмәттәшлеге өчен яңа шартлар тудырырга ниятлибез”, – дип билгеләп үтте Дәүләт Советы Рәисе Фәрит Мөхәммәтшин, имзалаган килешүгә аңлатма биреп.
● 7 июнь

2018 елның 1 гыйнварыннан Татарстан Республикасының “Матди булмаган мәдәни мирас турында”гы кануны гамәлгә керәчәк. Аны Татарстан Президенты Рөстәм Миңнеханов 26 майда имзалаган. Бүген республика парламентында әлеге канунга кагылышлы матбугат конференциясе узды. 

“Бу канун бик үзенчәлекле һәм федераль дәрәҗәдә ул әле кабул ителмәде. Россиянең бары 3 субъектында гына матди булмаган мәдәни мираска кагылышлы канун гамәлдә. Тик алар бездәге кебек нигезләнмәгән. Канун проектын язган вакытта, без ул субъектларның да, башка дәүләтләрнең дә тәҗрибәсен өйрәндек”, – диде Татарстан Республикасы Дәүләт Советының мәгариф, мәдәният, фән һәм милли мәсьәләләр комитеты җиткәчесе Разил Вәлиев. 

Аның сүзләренә караганда, канун проектын әзерләүгә ел ярымлап вакыт кирәк булган. 

“Бездә матди булган мәдәни мирас хакында канун гамәлдә һәм бик яхшы тормышка ашырыла. Сез Болгар, Зөя, Казанның ничек яңаруын күрәсез. Моңа әлеге канун йогынты ясый. Әмма без матди булмаган мәдәни мираска да бик бай. Бу байлык – халыкның рухы, күңеле”, – диде Разил Вәлиев канунның нинди максатлардан чыгып язылганына аңлатма биреп. 

Татарстанда матди булмаган мәдәни мирасны саклау эше бик актив алып барыла, дип билгеләп үтте Татарстан республикасы мәдәният министры урынбасары Гүзәл Шәрипова. 

“Белүегезчә, безнең республикада мәдәни-ял итү учреждениеләре системасы җайга салынган һәм үсеш кичерә. Татарстанда 2 меңгә якын мәдәният йорты бар. Аларда 8 меңнән артык кеше эшли. Алар ял итү чаралары гына оештырып калмыйча, бездә яшәүче халык иҗади яктан үзләрен камилләштерсен өчен дә шартлар тудыра. Республикадагы мәдәният йортлары каршында 15 меңнән артык түгәрәк һәм клуб эшли. Алар җыр-бию, этнография, декоратив-гаммәви сәнгать белән мавыга һәм шул рәвешле халык ядкәрләрен саклый. Әлеге эш белән 197 меңнән артык Татарстан кешесе шөгыльләнә”, – диде Гүзәл Шәрипова. 

Татарстанның матди булмаган мәдәни мирасы исемлегенә керә алырлык объектларның нинди булырга тиешлеге тәгәенләнгән. “Матди булмаган мәдәни мирас объекты реестрга кертелү өчен тарихи һәм мәдәни яктан әһәмиятле; этник-социаль, яисә конфессиональ төркемнең мәдәни традициядә яисә мәдәният тарихында ныклап урнашкан булуы; мәдәни традициянең уникаль дәлил буларак кыйммәте; юкка чыгу куркынычы янавы шарт”, – диде Разил Вәлиев. 

“Беренчел реестр инде әзер, әмма ул әлегә бары белгечләр өчен генә ачык форматта, – диде Гүзәл Шәрипова. – 2018 елга кадәр без ул исемлекне төзеп бетерербез дип ышанам. Әлеге исемлеккә бары экспертлар хуплаган объектлар гына кертеләчәк. Матди булмаган мәдәни мирас объектларын физик затлар да, төркемнәр дә тәкъдим итә ала. Исемлек әзер булганнан соң бөтен җәмәгатьчелеккә тәкъдим ителәчәк”. 

“Сабан туе – “Матди булмаган мәдәни мирасны саклау турында”гы канун тарафыннан якланырга тиеш. Безгә борынгы йолаларны саклап калган, терминнар, гореф-гадәтләрне эченә алган, авылларда үткәрелә торган Сабан туйлары кызыклы. Әмма чит илләрдә үткәрелә торганы түгел”, – диде республиканың Традицион мәдәниятне үстерү үзәге җитәкчесе Фәнзилә Җәүһәрова.

Фәнзилә Җәүһәрова фикеренчә, Сабан туеның чын йөзе, чын рухы хәзер авылларда гына сакланып калды. 

“Бөтен дөнья буйлап үткәрелә торган Сабан туеның максатлары һәм бурычлары бөтенләй башка. Без бу Сабан туйлар аша татар милләтен толерант, мәдәниятле, мәдәниятләштерүче милләт буларак бөтен дөньяга күрсәтәбез”, – диде ул.
● 8 июньдә Казанда Россия балалар хастаханәләре ассоциациясе конференциясе ачылды. Анда Россиянең 56 төбәгеннән балалар хастаханәләренең баш табиблары, әйдәп баручы фәнни-тикшеренү оешмалары, тармак ведомстволары вәкилләре, педиатрия өлкәсендә экспертлар, табиблар катнаша. Табибларны республика җитәкчелеге исеменнән Дәүләт Советы Рәисе Фәрит Мөхәммәтшин сәламләде. 

Бу елда конференция Татарстанда Балалар республика клиник хастаханәсе эшли башлауга 40 ел тулуга багышланган иде. Хәзерге вакытта әлеге хастаханәдә 54 профильдә эшләүче бүлекләр булдырылган, ел саен 32 меңнән артык бала стационарда медицина ярдәме ала. 40 ел дәвамында хастаханәдә 1 миллион 159 мең бала дәваланган. Республиканың баш балалар хастаханәсе Россия күләмендә иң яхшылардан санала. Бүген исә илдә беренчеләрдән булып балалар өчен сыйфатлы медицина ярдәме күрсәтү таләбенә туры килүе турында федераль сертификатка ия булды. 

Конференцияне Россия балалар хастаханәләре ассоциациясе идарәсе рәисе, Россия медицина академиясе профессоры Николай Ваганов ачты. Ул коллегаларын ассоциация исеменнән сәламләде һәм Россия Дәүләт Думасының Сәламәтлек саклау комитетының сәламләвен ирештерде. 

“Бөтенроссия балалар хастаханәләре ассоциациясе утырышының Казанда инде икенче тапкыр үтүен республика фәнни медицинасы мәктәбен тану дип саныйм, – диде Фәрит Мөхәммәтшин. – Балалар сәламәтлегенә кагылышлы сораулар безнең илдә һәм республикада һәрвакыт беренче урында тора. Бу конференция – минем карашка, балалар сәламәтлеге тармагында булган яңалыклар буенча фикер алышу, тәҗрибә уртаклашу өчен бик яхшы мәйданчык”. 

Фәрит Мөхәммәтшин Республика балалар хастаханәсенең беренче баш табибы Евгений Карпухин һәм ветеран медиклар исеменә рәхмәт сүзләре ирештерде. “Бүген балалар хастаханәсендә үз эшләренең осталары булган табиблардан торган бик яхшы коллектив оешты, - диде ул. – бүген клиникада 

2 175 кеше эшли, аларның 76%ы югары квалификацияле категориягә ия. Безнең табибларның уникаль методикалары меңләгән сабыйларның гомерен, сәламәтлеген саклап калырга ярдәм итте». 

Дәүләт Советы Рәисе соңгы елларда Татарстанда югары технологияле медицина үзәкләре төзү эшенә 15 млрд. сум акча бүлеп бирелүен, республика казнасыннан 7,5 млрд. сум беренче медицина ярдәме күрсәтү өлкәсенә җибәрелүен әйтте. Президент программасы буенча ФАПлар төзү эше дәвам итә. Хәзерге вакытта Казан, Яр Чаллы, Әлмәт шәһәрләрендә «Дустанә поликлиника - Татарстан стандарты» проекты уңышлы рәвештә тормышка ашырыла. 

Соңгы елларда татарстанлыларның уртача гомер озынлыгы 4 елга артып, ул 73,6 ел булды. Россия регионнары арасында Татарстан бу нисбәттән 9 урында тора. Кан әйләнеше авыруларыннан үлүчеләр саны 1%,ка, миокарда инфарктыннан – 7,5%ка кимеде. 

«40 ел эчендә Республика балалар хастаханәсенең үз традицияләре барлыкка килде», - диде Фәрит Мөхәммәтшин чыгышын йомгаклап, һәм аларны сакларга, үстерергә чакырды. Ул хастаханә коллетивына Татарстан Республикасы Дәүләт Советы Рәисенең Рәхмәт хатын тапшырды.
● 8 июньдә республика парламентында Дәүләт Советы Рәисе Фәрит Мөхәммәтшин бөтенроссия экология олимпиадасы җиңүчеләре белән очрашты. Чарада шулай ук Татарстанның Мәгариф һәм фән министры Энгель Фәттахов та катнашты. 

“Экология елында, дәүләт һәм муниципаль хакимият институтларын, контрольлек итүче, хокук саклау органнарын гына түгел, бәлки җәмәгатьчелекне дә җәлеп итеп, республикабыз территориясен, аның су байлыкларын тәртипкә китерәбез. Яр буйларын чистартуда биш меңнән артыграк укучы катнаша”, – дип сөйләде очрашуда парламент спикеры Фәрит Мөхәммәтшин. 

Парламент башлыгы табигать сакчыларын, яшь кологларны үстерүнең мөһимлеген һәм кирәклеген аңларга тиешбез, – дип басым ясады. 

Очрашу ахырында, экология өлкәсендә уку, тикшеренү һәм проект эшчәнлегендә югары нәтиҗәләргә ирешкән сәләтле балаларга ярдәм итү максатыннан, 2016 елда Дәүләт Советы депутаты Ирек Салихов тарафыннан гамәлгә куелган “Татарстанның экологик мирасы. Аны саклыйк һәм ишәйтик” премиясен тапшыру булды. 

Республика олимпиада үзәге директоры урынбасары Айнур Закиров, "Танкодром" балалар иҗат үзәге җитәкчеләре Ирина Пименова һәм Әлфия Шамаева, үзәкнең педагогы Алиса Кузина, Дәүләт Советы Рәисенең Рәхмәт хатларына лаек булдылар.
● 9 июньдә Зәйдә Дәүләт Советының Социаль сәясәт комитетының күчмә утырышы узды. Анда яшәү урыны буенча балалар һәм яшьләр белән эшне оештыру мәсьәләсе җентекле рәвештә каралды. Утырыш алдыннан депутатлар районның социаль-мәдәни учреждениеләр эшчәнлеге белән танышты.

Көннең беренче яртысында Дәүләт Советы депутатлары, ТР Яшьләр эшләре һәм спорт министрлыгы, ТР Мәгариф һәм фән министрлыгы, ТР Мәдәният министрлыгы, Азнакай, Зәй, Мөслим һәм Сарман муниципаль районнарының башкарма комитет вәкилләре Югары Шепкә авылындагы мәдәният йортында, “Мирный” микрорайонындагы паркта, Р.Фәрдиев исемендәге мәдәният һәм ял паркында, “Дуслык” яшьләр үзәгендә һәм “Созвездие” балалар сәламәтләндерү лагеренда булдылар. 

Зәй районы мәдәният идарәсе башлыгы Сәрия Батршина сөйләвенчә, районда 509 клуб берләшмәсе эшләп килә, шуларның 12се Югары Шепкә авыл халкына хезмәт күрсәтә. “2012 елда клуб каршында лагерьләр ачып җибәрдек, аларның төп максаты – шәһәрдән килгән балаларның ялын оештыру, ә авылныкылар мәктәп янындагы лагерьдә ял итә”, – диде ул. 

Көннең икенче яртысында узган утырышны башлап җибәргәндә, Социаль сәясәт комитеты рәисе Светлана Захарова әйтүенә караганда, республикада балаларны яклау һәм яшьләр сәясәтен камилләштерү мәсьәләләре һәрчак депутатларның күз уңында тора. Соңгы елларда комитетта балаларның һәм яшьләрнең сәламәтлеген саклау, җәйге ялын оештыру, мәктәптә туклану, мөмкинлекләре чикле балаларның белем алу процессын җайга салу кебек мәсьәләләр каралган. 

Яшәү урыны буенча балалар һәм яшьләр белән эшне оештыру темасына республиканың министрлык һәм башкарма комитет вәкилләре чыгыш ясады. Соңгы елларда яшьләр сәясәте, мәгариф һәм мәдәният өлкәсендә инфраструктура яңартыла: яңа клублар, яшьләр үзәкләре, мәгариф учреждениеләре, спорт мәйданчыклары ачыла. Республикада 1227 берләшмәдә даими рәвештә 36 026 яшүсмер шөгыльләнә. 

“Без яшьләр белән эшләүгә яңалык алып килә алучы белгечләрне җәлеп итәргә тиеш”, – диде Светлана Захарова. 

Социаль сәясәт комитеты рәисе урынбасары Татьяна Воропаева доклад белән чыгыш ясаган министрлык вәкилләрен яшәү урыны буенча балалар һәм яшьләр белән эшне көчәйтергә чакырды. 

“Сез мәгариф учреждениеләрендә тормышка ашырыла торган чаралар турында сөйлисез. Ә безгә яшьләрнең төрле катламнары белән эшне мәктәптән тыш оештыру буенча тәкъдимнәр кирәк”, – диде ул.
● 12 июньдә Татарстан Республикасы Дәүләт Советы Рәисе Фәрит Мөхәммәтшинның Кытайга эшлекле сәфәре төгәлләнде. Республика парламенты башлыгы БРИКС (Бразилия, Россия, Һиндстан, Кытай, һәм Көньяк Африка Республикасы) дәүләтләренең сәяси партияләр һәм иҗтимагый оешмалар партия форумында катнашты. 

“БРИКС дәүләтләре башлыкларының көзге саммитка әзерләнү кысаларында партияара форумы үткәрү алга таба яңа алымнар булдыруда мөһим элемент булып тора, – дип билгеләп үтә Фәрит Мөхәммәтшин. –Без үз илләребезнең партия даирәсен тәкъдим иткәнлектән, сайлаучыларыбыз ышанычын саклыйбыз. Бу алым белән хәзерге күп фикерле дөньяда партия дипломатиясе инструменты ныгыячак кына”. 

Республика парламенты башлыгы Россия Федерациясе субъектларында чит ил партнерлары белән турыдан-туры бәйләнешләр булдыруда зур тәҗрибә туплануын билгеләп үтә. 1990 еллар башыннан Татарстан беренчеләрдән булып төбәк дәрәҗәсендә халыкара элемтәләрне булдыра. Хәзерге вакытта 162 дәүләт белән сәүдә-икътисади һәм гуманитар элемтәләр бар, ә БРИКС партнерлары белән хезмәттәшлек республика дәүләт сәясәтендә традицион өстенлекле алым булып тора. 

Россия-Кытай багланышларының партияара линиясе буенча яңа форматы алга таба үз үсешен алыр, дип белдерә Фәрит Мөхәммәтшин. 

Республика парламенты башлыгы “Бердәм Россия” Татарстан партиясе оешмасы исеменнән Кытай Коммунистлар Партиясе үзәк комитеты җитәкчелегенә һәм аның халыкара бүлек җитәкчесе Сун Тао әфәндегә партияара диалогның алтынчы раундын үткәрүдә ярдәмнәре өчен рәхмәтен җиткерә.
● 13 июньдә Дәүләт Советының Законлылык һәм хокук тәртибе комитеты утырышы булды. Комитет башлыгы Шакир Яһүдин рәислегендә узган чарада депутатлар 2016 елга республика бюджетының үтәлешен карадыар, “Төнге вакытта гражданнарның тынычлыгын һәм тынлыкны саклау турында”гы закон проектына үзгәрешләр кертү хакында фикерләштеләр, республиканың Конституция судына һәм җәмәгать судларына судьялар кандидатураларын тикшерделәр. 

Комитет Конституция судына судьялар итеп Татарстан Республикасы Президентының Дәүләт-хокук идарәсе башлыгы Фәридә Волкова һәм Татарстан Республикасы Дәүләт Советы Аппараты Хокук идарәсе җитәкчесе урынбасары Эльмира Мостафина кандидатураларын тәкъдим итте. Комитет рәисе Шакир Яһүдин әлеге кандидатларның депутатлар өчен күптәннән билгеле кешеләр булып, үз һәнәрләрен барлык нечкәлекләре белән белүче тәҗрибәле юристлар булуын әйтте. 

Утырышта ТР финанс министры урынбасары Алексей Шишкин 2016 ел бюджеты үтәлеше хакында хисап тотты. Аның әйтүенчә, узган ел республика бюджет кереме, гомумән алганда, 220 млрд 238 млн 182,2 мең сум тәшкил иткән. Чыгымнар күләме 222 млрд 230 млн 148,2 мең булган. 

Урынбасар билгеләп үткәнчә, бюджет дефициты 1 млрд 991 млн 995,6 мең тәшкил иткән. 

Салым һәм салымнан булмаган керемнәр күләме 191,8 млрд сум булган. Консолидар бюджет - 262 млрд сум. 

2016 елның бюджеты 1 млрд 991 млн 965,6 мең дефицит белән гамәлгә ашырылды, дип ассызыклады Алексей Шишкин. 

“Узган ел нәтиҗәләре буенча дәүләт бурычы 93,4 млрд сум тәшкил итә. Федераль бюджет белән чагыштырганда, без быел ярыйсы ук алга киттек. Күрсәткечләр якынча 15 процентка аерыла”, - диде Алексей Шишкин. 

Депутатлар “Төнге вакытта гражданнарның тынычлыгын һәм тынлыкны саклау турында”гы закон проектына үзгәрешләр кертү хакында да фикерләштеләр. Үзгәрешләрне депутатларга республика яшьләр эшләре һәм спорт министрының беренче урынбасары Хәлил Шәйхетдинов тәкъдим итте. 

Депутатларга ясаган мөрәҗәгатендә ул әлеге законда каралмаган мәдәни-масса чараларына ачыклык ясап, алар исемлегенә мәдәни-күзәтү, рәсми физкультура һәм спорт чараларын кертүне сорады. Моны ул тиздән узачак Конфедерацияләр кубогы белән дә бәйләп аңлатты. 

 “Кайбер уеннар 21.00 дә башлана һәм закон тарафыннан тыелган вакытка туры килә. Эре компанияләр дә еш кына спорт ярышлары уздыра һәм аларның чаралары төнге сәгатьләргә кадәр сузыла”, - дип аңлатма бирде чыгыш ясаучы. 

2016 ел һәм быелның I квартал нәтиҗәләре буенча, республикада экспертиза уза торган закон проектларында коррупция очраклары кимү күзәтелә. Бу хакта бүгенге утырышта республика юстиция министрының беренче урынбасары Рөстәм Заһидуллин хәбәр итте. 

Аның сүзләренә караганда, 2015 елда экспертиза ясалган закон проектларының 42сендә коррупция факторлары ачыкланган булган. 2016 елда бу күрсәткеч 20не тәшкил иткән. 

“Узган ел һәм 2017 елның I кварталында экспертиза үткәрелгән закон проектларында вәкаләтләрне кирәгеннән артык куллану, административ процедураларның тулы булмавы яки бөтенләй дә үткәрелмәве, норматив хокукый актларны компетенциядән тыш кабул итү чагылыш таба”, - диде Рөстәм Заһидуллин, җитешсезлекләргә ачыклык кертеп. 

Утырышта башка мәсьәләләр дә каралды
● 13 июньдә Мәскәүдә, Дәүләт Думасы Советы утырышы алдыннан бүләкләр тапшыру тантанасы булды. Россия парламентының түбән палатасы спикеры Вячеслав Володин Татарстан Дәүләт Советы Рәисе Фәрит Мөхәммәтшинга Россия Дәүләт Думасының "Парламентаризмны үстерү хезмәте өчен" мактау билгесе тапшырды. 

Фәрит Мөхәммәтшин Вячеслав Володинга рәхмәт сүзләрен җиткерде. "Минем бик күп бүләкләрем бар, ләкин монысы бик кыйммәтле. - Мин егерме елдан артык парламент хезмәтендә, бер ара Россия Федерациясе Федераль Җыены югары палатасында Татарстанны тәкъдим иттем, күп еллар Татарстан парламенты җитәкчесе булып торам. Минем парламент эшчәнлегемне бәяләү Россия көнен бәйрәм иткән вакытка туры килү аеруча күңелле". 

Дәүләт Думасының "Парламентаризмы үстерү хезмәте өчен" мактау билгесе 2005 елда оештырыла. Әлеге бүләк, яхшы хезмәт билгесе, парламентаризм һәм закон чыгаруны үстерүгә, демократияне һәм Россия Федерациясенең Конситутцион төзелешен ныгытуга, Россия гражданнарының хокукларын һәм иреген тәэмин итүгә керткән хезмәт өчен тапшырыла.
● 14 июньдә Мәагариф, мәдәният, фән һәм милли мәсьәләләр комитеты утырышы булды. Каралачак төп сорауның мөһимлеген исәпкә алып, анда муниципалитетлар дәрәҗәсендәге депутатлар, шәһәр һәм районнардан башкарма комитетлар вәкилләре, мәгариф өчреждениеләре җитәкчеләре чакырылган иде. Утырышта ТР Дәүләт Советы Рәисе урынбасары Римма Ратникова, ТР Премьер-министры урынбасары – мәгариф һәм фән министры Энгель Фәттахов, берничә район советының комиссия рәисләре һәм комитет каршындагы Экспертлар советы әгъзалары катнашты.

Утырышны ачып, Разил Вәлиев милли мәгариф торышында халыкның милли үзенчәлеге ачык чагыла. “Милли мәгарифне үстерү барлык дәрәҗәдәге хакимиятнең уртак бурычы булып тора, - дип билгеләп үтте ул. – Безнең күп милләтле республикабызда бу мәсьәләгә аеруча зур игътибар бирелә. Милләт буларак юкка чыгасыбыз килми икән – без беренче чиратта милли мәгарифне сакларга һәм үстерергә тиеш. Чөнки аннан башка милли мәдәният та, тел дә, гореф-гадәтләребез дә булмаячак”. 

Разил Вәлиев соңгы вакытларда кайбер авылларда милли мәктәпләр ябылу кыркынычы турында халыктан шикаятьләр килүенә аптыравын белдерде. “Җирле хакимият органнарының мондый төпсез карарларын аңлап та, кабул итеп тә булмый – диде ул. – Соңгы бер ай эчендә генә дә Әлки, Биектау һәм Яңа Чишмә районнарыннан шундый эчтәлекле өч хат килде. Республика җитәкчелегенең милли мәктәпләрне аеруча татар авылларындагы мәктәпләрне, япмаска тырышу турындагы карары була торып та шундый хәлләр булуы борчылу тудыра”. 

“Татарстанда милли мәгарифне үстерү турында” нотык белән ТР Премьер-министры урынбасары – мәгариф һәм фән министры Энгель Фәттахов чыгыш ясады. Ул сөйләгәнчә, милли мәгарифне, телләрне һәм мәгарифне саклап калу һәм үстерү хакимият белән җәмгыять үзара хезмәттәшлек иткәндә генә нәтиҗәле булырга мөмкиню. Милли мәгарифнең төп проблемаларын санап китеп, министр кайбер планнар белән уртаклашты. Аның фикеренчә, шәһәр мәктәпләрендә милли мәгариф буенча директор урынбасары берәмлеге кертеләчәк, милл кадрлар әзерләүче ресурс үзәкләре ачылырга тора, ТР Фәннәр академиясе каршында Милли мәгариф институты оештырыла, Халыкара татар теле һәм әдәбияты укытучылары ассоциациясе гамәлгә куелачак. 

Фикер алышуларда комитет каршындагы Экспертлар советы әгъзалары Индус Таһиров һәм Фәндәс Сафиуллин катнаштылар. Алар милли мәктәпләр челтәрен киңәйтергә, әлеге сорауны Дәүләт Советы утырышында һәм, ихтимал, Бөтендөнья татар конгрессы җыенында тикшерергә тәкъдим иттеләр. 

Сөйләшүгә нәтиҗә ясап, Дәүдәт Советы Рәисе урынбасары Римма Ратникова утырышта әйтелгән тәкъдимнәрнең өйрәнеләчәген һәм карарга кертеләчәген хәбәр итте. 

Утырышта башка сораулар да каралды.
● 15 июнь 
Татарстан Республикасы Дәүләт Советының егерме тугызынчы утырышы 22 июньдә булачак. Бу хакта карар Президиум утырышында кабул ителде. Көн тәртибенә 35 мәсьәлә тәкъдим ителә. Аларның унтугызы - республика законнары проектлары, уникесе - федераль закононнар проектлары һәм регионнарның закон чыгару инициативалары. 

Көн тәртибен тикшерә башлардан элек Дәүләт Советы Рәисе Фәрит Мөхәммәтшин коллегаларына соңгы вакытларда республикада булган төп чаралар турында мәгълүмат бирде. Ул бу җәйне “сәяси яссылыктан караганда бик актив” дип атады. Парламент башлыгы Россия һәм Ислам хезмәттәшлеге берләшмәсе дәүләтләренең Казанда узган икътисадый саммитын һәм БРИКС төркеме илләренең Кытайда узган сәяси партия һәм иҗтимагый оешмалар форумын иң мөһим вакыйгалар дип атады. 

Дәүләт Советының егерме тугызынчы утырышында 19 республика законнары проектлары каралачак. Дәүләт Советы Секретаре Лилия Маврина үзенең чыгышында беренче укылышка 15 закон проекты чыгарылуын хәбәр итте. Алар арасында “2016 елгы Татарстан Республикасы бюджеты үтәлеше турында”, “2016 елгы Татарстан Республикасы Территориаль мәҗбүри медицина иминияте фонды бюджеты үтәлеше турында”, “Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкалары билгеләү турында” Татарстан Республикасы Законының 2 статьясына үзгәреш кертү хакында” һәм “Оешмалар мөлкәтенә салым турында” Татарстан Республикасы Законына үзгәрешләр кертү хакында” һәм башка закон проектлары бар. 

Икенче укылышка дүрт закон проекты чыгарыла. Алар азык-төлек куркынычсызлыгы, республиканың Җир кодексына үзгәрешләр кертү һәм Татарстан Республикасында медицина айныткычлары эшчәнлеген оештыруга кагылышлы. 

Шулай ук парламент утырышында Хисап палатасының узган елдагы эшчәнлеге хакында хисап тыңлау, Татарстан Республикасы Конституция судына судьялар сайлау ниятләнә.
● 15 июньдә Мәскәүдә Азия һәм Африка халыклары белән хезмәттәшлек һәм бердәмлек Россия комитеты (РКССАА) конференциясе узды. Анда Татарстан Дәүләт Советы Рәисе Фәрит Мөхәммәтшин, чит ил партнерлары белән үзара мөнәсәбәтләр төзү бөенча Татарстан тәҗрибәсе белән уртаклашты. 

Конференциядә Фәрит Мөхәммәтшинны РКССАА советы составына кертү турында карар кабул ителде. 

Парламент җитәкчесе үзенең чыгышында: "Азия партнерлары белән үзара бәйләнеш икеяклы нигездә һәм "Россия - Ислам Дөньясы" стратегик Группасы мәйданнарында үсеш ала, дип белдерде. Татарстанның Азия һәм Африка дәүләтләре белән гуманитар бәйләнешләр, мөселман киносы фестивале, иҗтимагый оешмалар һәм иҗади берләшмәләр белән аралашу нигезендә дә төзелә. 

Азия һәм Африка халыклары белән хезмәттәшлек һәм бердәмлек Россия комитеты - иҗтимагый оешма, РФ һәм Африка, Азия дәүләтләре арасында дуслык һәм үзара аңлашуны ныгытуда зур роль уйный. Ул үзенең эшен СССР да - 1956 елда башлап җибәрә. Совет чорында, 1970-1980 елларда, КПСС Татарстан өлкә комитетының беренче секретаре Фикрәт Табеев булганда, шулай ук Азия һәм Африка илләре белән хезмәттәшлек һәм бердәмлек Совет комитеты президиумы составына кергән чакта Татарстан оешма эшчәнлегенедә актив катнаша.
● 16 июньдә Татарстан Дәүләт Советында Избор клубы “Евразия идеологиясе һәм заманча ритмнары” темасына түгәрәк өстәл утырышы узды. Аның эшендә республика парламенты Рәисе Фәрит Мөхәммәтшин катнашты.

Кунакларны сәламләгәндә, Фәрит Мөхәммәтшин Избор клубын илебезнең әйдәп баручы интеллектуаль мәйданчыкларының берсе, дип атады. Аның тарафдарлары социаль патриотик консерватизм позициясеннән Россия җәмгыятендәге иң әһәмиятле сәяси һәм икътисади проблемаларга карата үз карашларын белдерә. 

Фәрит Мөхәммәтшин республиканың икътисади, интеллектуаль, мәдәни һәм рухи куәте, моннан тыш, 25 ел элек кабул ителгән Татарстан Конституциясе турында тәфсилләп сөйләде. 

“Россия Федерациясе Конституциясе нигезендә Татарстан ил файдасына башка төбәкләр белән күпкырлы эшчәнлек алып бара”, – диде парламент башлыгы. Аның әйтүенчә, Изборкс клубы әгъзаларының төбәкара хезмәттәшлекне камилләштерүгә юнәлтелгән тәкъдимнәре республика өчен кызыклы һәм файдалы булыр иде. 

Аннары сүз Избор клубы рәисе, язучы, җәмәгать-сәясәт эшлеклесе, “Завтра” газетасы редакторы Александр Прохановка тапшырылды. 

“Без дәүләтебез хәрәкәтенең идеологик нигезен булдырырга телибез, чөнки идеология булмаса, дәүләт тә юк дигән сүз. Россия – идеология иле, олы бер идея. Бүген Россия – кабиләләр, вак халыкларның, аларның холык-фигыльләренең кушылмасы”, – дип белдерде ул. 

Клуб рәисе Идел буе цивилизациясенең бүгенге Россиянең зур хәзинәсе булуын билгеләп үтте. “Идел елгасы буенда күп төрле халыклар җыела. Шул рәвешле, төрле милләтләр муенсасы барлыкка килә. Идел буе цивилизациясендә татарлар, Татарстан зур урынны алып тора. Татарларның язмышы бөек, аларның үз мистик серләре бар. Алар – куәтле, нык халыкларның берсе. Мәскәү тарафыннан кырыс җәберләнгән була торып та, алар тиз арада дәүләтнең терәгенә әверелә, алар дәүләтне тәшкил итүче халыкка әйләнә. Бүген татарлар күпсанлы күренешләрнең этник нигезен тәшкил итә. Татарстан цивилизациясе татар халкы, татар үзаңы үзенчәлекләренә нигезләнә”, – дип ассызыклады Александр Проханов. 

“Һәр бөек халыкның киләчәк образы, үз хыялы бар. Татар дөньясы, татар хыялы бик кызыклы һәм серле. Изборск клубы татар хыялы нәрсә икәнен аңлау бурычын куя алыр иде. Рус, татар, чуваш һәм башка халыклар хыялларын берләштерү Россия хыялын тудыра”, – ди ул. 

Александр Проханов фикеренчә, Идел буе цивилизациясендә татарларның үзенә күрә бер миссиясе бар. 

“Аның беркайчан аталганы юк иде. Татар философы йә тарихчысының бу хакта әйткәнен хәтерләмим. Идел суы белән туендырылган бу оештыручы көч Иделдә яшәүче барлык халыкларны берләштерә. Татарлар бу суда, башка халыкларга караганда да көчлерәк чагылыш табадыр әле, бәлки. Клуб эше оешып китсә, нигә әле безгә Костромадан Әстерханга кадәр Идел буйлап пароходта йөзү сәяхәте оештырмаска? Әгәр барлык шәһәрләр буенча йөрсәк, Изборск клубы әгъзалары үз эзләнүләре, Костромада, Түбән Новгород, Самара, Казанда үз хыялын ничек тапканын сөйли алыр иде”, – дип саный клуб рәисе. 

“Избор клубы рус, татар, Россия хыялын формалаштыру белән шөгыльләнергә тиеш. Бу эш гармонияне аңлау өчен мөһим. Бу барлык хыяллар ахыр чиктә держава идеясе асылын тәшкил итә. Бу эшкә философларны, дин әһелләрен, антропологларны, тарихчыларны, шагыйрьләрне, рәссамнарны, сәясәтче, икътисадчыларны җәлеп итәргә кирәк. Изборск клубы татар хыялын формалаштырыр дип уйлыйм”, – дип тәмамлады чыгышын Александр Проханов. 

Избор клубы – Россиянең тышкы һәм эчке сәясәтен өйрәнүдә махсуслашкан танылган экспертлар берләшмәсе. Ул 2012 елның сентябрендә Изборск шәһәренең (Псков өлкәсе) 1150 еллыгын бәйрәм иткәндә оеша.
● 18 июньдә Татарстан Дәүләт Советында республиканың парламент Рәисе Фәрит Мөхәммәтшин Португалия Республикасы Җыелышы (парламенты)җитәкчесе Эдуарду Ферру Родригеш җитәкчелегендәге рәсми делегация белән очрашты.

"Сезнең белән очрашу, агымдагы сораулар буенча фикер алышу һәм яраткан Португалия командасы өчен җан ату - безнең өчен зур дәрәҗә, - дип сәламләде Фәрит Мөхшммәтшин кунакларны. - 2018 елда футбол буенча Дөнья Чемпионатын һәм Конфедерацияләр Кубогы матчларын уздыру, аралашу өчен сирәк очрый торган мөмкинлек, дип уйлыйм. Спорт безне якынайта".

Парламент җитәкчесе кыскача гына Татарстанның иҗтимагый-икътисади потенциалы турында сөйләде. 

"Без беләбез, сездә, Россиядәгегә караганда, муниципаль берәмлекләргә зуррак вәкаләтләр һәм хокуклар бирелгән. Хәзер федераль үзәк белән безнең муниципаль берәмлекләрнең вәкаләтләрен һәм салым базасын арттыру буенча эш алып барыла", - дип сөйләде Фәрит Мөхәммәтшин.

Дәүләт Советы Рәисе шулай ук Татарстан Республикасы Президенты Рөстәм Миңнехановның Португалиягә сәфәреннән соң, бу илнең муниципаль берәмлекләр белән эшләү тәҗрибәсен өйрәнергә кушканын да җиткерде. 

Җавап сүзләре белән Родригеш чыгыш ясады. Ул депутатларга җылы каршы алганнары өчен рәхмәт сүзләре җиткерде. "Татарстанда булу - безнең өчен зур дәрәҗә. Әлбәттә, футбол мөһим, ләкин халыкларның дустанә мөнәсәбәте зуррак әһәмияткә ия", - дип белдерде ул. 

Очрашу ахырында Фәрит Мөхәммәтшин Родригешка җылы сүзләре һәм Татарстанга карата хөрмәте өчен рәхмәт сүзләре җиткерде.

"Бүген күп кенә сораулар турында фикер алышырга мөмин булыр, дип уйлыйм. Көннең икенче яртысында республика Президенты белән очрашабыз. Ул Португалиягә сәфәре турында бик күп сөйләде. Ә кичен яхшы кәеф белән футбол матчына барабыз", - диде Татарстан Парламенты җитәкчесе.

Искәртеп үтәбез, Парламент башлыгы Эдуарду Ферру Родригеш җитәкчелегендәге Потругалия делегациясе эшлекле сәфәр белән кичә Казанга килде. Родригеш Конфедерацияләр Кубогы уеннарының Потругалия-Мексика матчында милли футбол командасы өчен җан ата. Кунаклар тарихи һәйкәлләрдә - Зөя утравында, Казан Кремлендә булырга җыеналар, һәм Татарстан Республикасы Президенты Рөстәм Миңнеханов белән очрашу көтелә.
● 20 июньдә парламентта Дәүләт Советы Рәисе Фәрит Мөхәм­мәтшин катнашында ТР җәмәгать судьяларына таныклыклар тапшыру тантанасы булды. 

“Җәмәгать судьяларына җитди миссия – гадел хөкем, федераль һәм республика законнарын үтәүне тормышка ашыру миссиясе йөкләнә. Җәмәгать судьяларын сайлап алу процедурасы катлаулана, таләпләр үсә, – дип билгеләп үтте республика парламенты башлыгы. – Кешеләрнең законнарга, шулай ук дәүләт һәм җирле хакимияткә мөнәсәбәте җирле дәрәҗәдә гадел хөкемне ничек тормышка ашырачагыгызга бәйле булачак. Татарстан Республикасы Президенты, Парламенты, Хөкүмәтеннән башлап, барлык дәүләт хакимияте органнары судьялар бергәлегенә ярдәм итә һәм алга таба да ярдәм итәчәк”.
● 21 июньдә Казан шәһәр Думасының чираттагы сессиясе булды. Аның эшендә ТР Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев катнашты һәм чыгыш ясады. Үз чыгышында ул башкала архитектурасында милли үзенчәлек югала баруын билгеләп үтте һәм Татарстанның иң зур Сабантуен кунаклар өчен оештырылган рәсми чарага әйләндерүне тәнкыйиьләде.

Башкаланы Европа дәрәҗәсенә лаеклы булырлык итеп үзгәрткән өчен республика һәм башкала хакимиятләренә рәхмәт белдереп, Разил Вәлиев Казанның 10 миллионлык татар халкына рухи башкала ролен үтәвен дә билгеләп үтте. “Безнең халыкта: “Киемеңә карап каршы алырлыр, акылыңа карап озатырлар”, - дигән әйтем бар, – диде ул. – Ә шәһәрнең киеме – аның йортлары, биналары, урамнары, аның бизәлеше. Әмма, ни кызганыч, берничә дистә мәчеттән башка, шәһәребезнең архитектура йөзендә татар аһәңнәре, милли бизәкләр әлегә бик аз. Мин һич кенә дә Казаныбызны тоташтан түбәтәйле, калфаклы һәм чәк-чәкле шәһәр итү яклы түгел. Чөнки ул безгә культура төрлелеге белән кыйммәтле. Казан, бер яктан, Горький һәм Шаляпин, Качалов һәм Лобачевский һәм тагын йөзләгән рус һәм башка милләт шәхесләре яшәгән шәһәр булса, без аның бөек Тукай һәм Фатыйх Әмирхан, Шиһабетдин Мәрҗани һәм Риза Фәхретдин, Муса Җәлил һәм Салих Сәйдәшев каласы икәнен дә онытмаска тиеш. Шуңа күрә яңа проектлар төзегәндә архитекторлар шәһәребезнең тарихи һәм милли йөзен саклау һәм баету кирәклеген дә онытмасыннар иде”. 

Парламент комитеты җитәкчесе фикеренчә, Россиядән һәм чит илдән килгән туристлар Казанга башка беркайда да күрмәгән нәрсәләр күрергә дип килә. “Соңгы елларда Иске татар бистәсенең күзгә күренеп популярлашуы шул турыда сөйли, – диде Разил Вәлиев. – Казаныбызның һәр урыны, һәр мәйданы, һәр тыкрыгы бай һәм мавыктыргыч тарихка һәм вакыйгаларга ия. Без шәһәребезне атаклы Казан Кремленнән башка күз алдына китерә алмыйбыз, анда яңадан-яңа музейлар, күргәзмәләр ачылып тора. Колшәриф мәчете белән Благовещенск соборын сокланып тамаша кылганнан соң без, гадәттә, Бауман урамына төшәбез. Әмма, ни кызганыч, үзәк урамыбыз Казанның горурлыгы булырлык дәрәҗәгә җитмәде әле. Франциядә гөрләтеп сабантуй үткәреп кайтканнан соң, бәлки, Париж урамнарыннан үрнәк алып, Бауман урамының эчтәлеге дә, тышкы кыяфәте дә, милли эчтәлеге дә, хәтта атамасы да яхшы якка үзгәрер дип өметләнәбез”. 

Разил Вәлиев шулай ук милли бәйрәмнәрнең чын асылын һәм традицион эчтәлеген саклап калу зарурилыгы турында да тәфсилләп сөйләде. “Татарстанны, Казанны дөньяга таныту өлкәсендә мәдәни чараларыбызның әһәмияте бик зур, – дип ассызыклады ул – Татарстанны, Казанны, татар халкын хәзер милли сабантуйлардан башка күз алдына да китереп булмый. Әмма, ни сәбәптәндер, Казан сабантуе соңгы елларда бер урында гына үткәрелә башлады. Шуңа күрә бәйрәмгә барып җитү, керү бик зур уңайсызлыклар тудыра. Минемчә, Казанның икешәр йөз меңле районнарын сабантуйсыз калдыру һич кенә дә дөрес түгел. Россиянең татарлар яшәгән бик күп төбәкләрендә, район үзәкләрендә, хәтта Нью-Йоркта, Вашингтонда, Сан-Францискода, Монреальдә, Парижда, Берлинда, Стамбулда, Австралиядә үткәрелә торган сабантуй татар халкының рухи башкаласы булган Казаныбызның һәр районында да үткәрелсә, бер дә артык булмас иде”. 

Чыгышын йомгаклап, Дәүләт Советы депутаты күптән түгел генә кабул ителгән “Матди булмаган мәдәни ядкарьләр турында”гы законның милли бәйрәмнәрне, гореф-гадәтләрне һәм йолаларны саклау һәм үстерү өчен өстәмә мөмкинлек бирер дигән ышаныч белдерде. 

Сессия ахырында дәүләт һәм шәһәр бүләкләре тапшыру тантанасы булды. Казан шәһәре мэры Илсур Метшин Татарстан парламентының Мәгариф, мәдәният, фән һәм милли мәсьәләләр комитеты рәисе Разил Вәлиевка “Казанның иминлеге хакына башкарган хезмәте һәм эштәге батырлыгы өчен” дигән аерым хөрмәт билгесе тапшырды. Парламентарий әлеге бүләккә әдәбият һәм сангать үсешенә керткән өлеше, актив иҗтимагый-сәяси эшчәнлеге өчен лаек булды.
● 22 июньдә бишенче чакырылыш Татарстан Республикасы Дәүләт Советының 29нчы утырышы булды. Анда Татарстан Президенты Рөстәм Миңнеханов, республиканың Дәүләт киңәшчесе Минтимер Шәймиев, Татарстан Премьер-министры Алексей Песошин, республиканың идарә тармагы һәм министрлык вәкилләре, рәсми затлар катнашты. 

Утырыш Ватан сугышында һәлак булучыларны искә алудан башланып китте. Парламент вәкилләре һәм сессиядә катнашучылар Ватан өчен яу кырында ятып калучыларны бер минут тынлык белән искә алды.Әлеге сугыш 1418 көн һәм төн дәвам итте, 20 миллионнан артык совет солдатының гомерен өзде. 

Президиум утырышның көн тәртибенә 35 мәсьәлә тәкъдим иткән иде. Алар арасында 19 республика законнары проектлары булып, шуларның унбише беренче укылышка чыгарыла. Алар арасында “2016 елгы Татарстан Республикасы бюджеты үтәлеше турында”, “2016 елгы Татарстан Республикасы Территориаль мәҗбүри медицина иминияте фонды бюджеты үтәлеше турында”, “Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкалары билгеләү турында” Татарстан Республикасы Законының 2 статьясына үзгәреш кертү хакында” һәм “Оешмалар мөлкәтенә салым турында” Татарстан Республикасы Законына үзгәрешләр кертү хакында” һәм башка закон проектлары бар. 

Парламент комитетлары рәисләре Шакир Яһүдин, Альбер Хәбибуллин, Леонид Якунин һәм Светлана Захарова өстәмә тәкъдимнәр белән чыктылар. 

Утырышта беренче сорау итеп Татарстан Республикасы җәмәгать судьялары вазыйфаларына кандидатлар каралды. Депутатлар хөкеменә аларны ТР Югары суды Рәисе Илгиз Гыйлаҗев тәкъдим итте. 

Татарстан Республикасы җәмәгать судьялары итеп биш елга Чаллы шәһәре суд районы буенча 3 нче суд участогына – Гыймазетдинова Әлфинур Фәрит кызы, Казан шәһәре Идел буе суд районы буенча 1 нче суд участогына Знатнова Гөлнара Мулланур кызы сайландылар.
Аннары Конституция судына судьялар итеп Татарстан Республикасы Президентының Дәүләт-хокук идарәсе башлыгы Фәридә Волкова һәм Татарстан Республикасы Дәүләт Советы Аппараты Хокук идарәсе җитәкчесе урынбасары Эльмира Мостафина сайландылар. 

Законлылык һәм хокук тәртибе комитеты рәисе Шакир Яһүдин әлеге кандидатларның республикада күптәннән билгеле шәхесләр булып, үз һәнәрләрен барлык нечкәлекләре белән белүче тәҗрибәле юристлар булуын әйтте.
Депутатлар беренче укылышта һәм тулысынча “Татарстан Республикасының 2016 елгы бюджеты үтәлеше турында”гы 350-5 номерлы закон проектын кабул итте. 

Республиканың узган елгы бюджеты үтәлеше хакында республиканың финанс министры Радик Гайзатуллин хисап тотты. 

Аның сүзләренә караганда 2016 елда Татарстан бюджетының иң саллы өлешләре “Илкүләм икътисад” (65,9 млрд,), “Мәгариф” (45,6 млрд) һәм “Сәламәтлек” (34,8 млрд ) юнәлешләренә тотылган. 

Узган ел республикада “Социаль сәясәт” өлкәсенә 23,6 миллиард сум акча юнәлдерелгән. Консолидацияләнгән бюджет буенча исә бу сумма 25 млрд сум тәшкил иткән. Моңа социаль тәэмин оешмаларын тәртиптә тоту да керә. Бу исә, үз чиратында, республиканың халык алдында адреслы социаль ярдәмне үтәвен тәэмин иткән. 

Моннан тыш “юл хуҗалыгы” юнәлешенә – 29,9 млрд сум, “авыл хуҗалыгы” тармагына – 21,6 млрд сум, “мәдәният, кинематография”гә – 11,1 млрд сум, “яшьләр сәясәте"нә – 2,1 млрд сум, “физик культура һәм спорт”ка – 5 млрд сум, “массакүләм мәгълүмат чаралары”на – 1,3 млрд сум, “тирә-як мохитне саклау”га тотылган акча 376 миллион сум тәшкил иткән. 

Парламентның бюджет, салымнар һәм финанс комитеты рәисе Леонид Якунин билгеләп үткәнчә, 2016 елда Татарстан бюджетының кертем өлеше 220,2 млрд сум тәшкил иткән. Бу исә, бюджет планының беренче варианты 137,1 процентка, ә кабул ителгән соңгы варианты 102,7 процентка үтәлгән дигән сүз. 

Кертемнәрнең 51 проценты федераль бюджетка, калганы исә республика бюджетына юнәлдерелгән. Таможня түләүләре һәм социаль фондларга күчермәләр белән бу сан 66 һәм 34 процент тәшкил итә. 

Леонид Якунин әйтүенчә, иктисади кризис шартларында да төбәк икътисадыннан федераль бюджетка салымнардан булган кертемнәр күчерелгән. Федераль бюджеттан бирелгән 1 сумга республика халкы 8,1 сум күләмендә салым кайтарган. Төп салымнар: кертемгә салым, НДФЛ, милеккә салым, акцизлар күләме үскән. Нәтиҗәдә, 2015 ел белән чагыштырганда, узган ел бюджет кертемнәре 16,3 млрд сумга артыграк булган. 

Бюджетның барлык өлкәләренә дә бурычларны кайтару буенча зур эш башкарылган. Шулай булуга да карамастан, төбәк бюджетын формалаштыра торган салымнар буенча бурычлар күләме 43,1 процентка арткан. 

“Быел бурычларны вакытында түләтү өчен салым һәм салым булмаган керемнәр админстраторларына бөтен көчләрен куярга кирәк”, - диде Леонид Якунин. 

Комитет рәисе чыгымнарны оптимальләштерергә кирәклеген дә билгеләп үтте. “Бюджетны тиешенчә файдалану, хезмәт җитештерүчәнлеген арттыру 2016 ел бюджетын баланслауга ярдәм итте. Бюджет планлаштырган күләмдә тормышка ашырылды. Бөтен санаулар да тышкы тикшеренүләр һәм Хисап палатасы нәтиҗәләре белән расланган”, - дип нәтиҗә ясады Леонид Якунин.
2017 елга, 2018 һәм 2019 еллар план чорына республика бюджетына үзгәрешләр кертелде. Закн проекты тулаем кабул ителде һәм Татарстан Республикасы Президенты Рөстәм Миңнехановка имзаларга җибәрелде. Закон проекты белән 2017 елда бюджетның керемнәр өлешен 43 млрд 58 млн сумга арттыру карала. 

Республиканың Финанслар министры Радик Гайзатуллин әйтүенә караганда, бюджетның керем өлеше өстәмә шәхси керемнәр һәм федераль бюджеттан субсидияләр, субвенцияләр һәм бюджетара трансфертлар һәм Россия Федерациясе Пенсия фонды бюдҗетыннан кертемнәр хисабына арткан. 

2017 елның 5 аенда республика бюджетын үтәүнең йомгаклары буенча һәм бер ел өчендә көтелгән үтәлешен Татарстан Республикасы бюджетының салым һәм салым булмаган керемнәрен 25 251,5 млн.сумга арттыру күздә тотыла. 

2017 елга табышка салым буенча план билгеләнешен 9 100,0 млн.сумга арттыру күздә тотыла. 

Бу 2017 елның 5 аенда узган елның шушы чоры белән чагыштырганда табышка салымның шактый артуына бәйле. Салым керемнәренең төп үсеше нигездә химия һәм нефть химиясе тармагында, радио, оптика һәм үлчәү приборлары җитештерүдә һәм банк өлкәсендә үз эшчәнлекләрен башкаручы салым түләүчеләр тарафыннан тәэмин ителде. 

Салым буенча уңай үсеш агымдагы ел ахырына кадәр фаразлана, бу исә табышка салымны күздә тотыла торган күләмнәрдә алырга мөмкинлек бирәчәк. 

Салым булмаган керемнәр күләмен 2017 елга расланган планга карата 7 374,5 млн.сумга арттыру тәкъдим ителә. Үзгәрешләр керем администраторларының төгәлләштерелгән фаразлары, шулай ук факттагы керемнәре нигезендә кертелә. 

«Кире кайтарылмый торган кертемнәр» бүлеген федераль бюджеттан субсидияләр, субвенцияләр һәм башка бюджетара трансфертлар, Россия Федерациясе Пенсия фондыннан кертемнәр, узган еллар калдыкларын кайтару хисабына 18 333,4 млн. сумга түбәндәге юнәлешләр буенча арттыру тәкъдим ителә: 

- авыл хуҗалыгына дәүләт ярдәме – 5 805,0 млн.сум; 

- юллар эшчәнлеген финанслау – 1 825,0 млн.сум; 

- Россия Федерациясе субъектларының торак төзелеше программаларын кызыксындыру – 1 791,5 млн.сум; 

- заманча шәһәр мохитен булдыру – 1 089,7 млн.сум; 

- гражданнарның аерым категорияләрен дарулар белән тәэмин итү – 1 061,9 млн. сум; 

- «2014 – 2017 елларга һәм 2020 елга кадәр чорга авыл территорияләрен тотрыклы үстерү» федераль максатчан программасы чараларын гамәлгә ашыру – 860,9 млн.сум; 

- 2018 елда футбол буенча дөнья чемпионатын әзерләү һәм үткәрү чараларын гамәлгә ашыру – 857,0 млн.сум; 

- гомуми белем бирү оешмаларында яңа урыннар булдыруга ярдәм итү чаралары – 772,0 млн.сум; 

- югары технологияле медицина ярдәме күрсәтү – 480,2 млн.сум; 

- 2019 елда Казан шәһәрендә WorldSkills International стандартлары нигезендә һөнәри осталык буенча дөнья чемпионатын әзерләүнең төп чараларын гамәлгә ашыру – 345,8 млн.сум; 

- «2012 – 2020 елларда Россия Федерациясе су хуҗалыгы комплексын үстерү» федераль максатчан программасы чараларын гамәлгә ашыру – 267,3 млн.сум; 

- кече һәм урта эшкуарлыкка дәүләт ярдәме – 248,8 млн.сум; 

- 2016 – 2020 елларга мәгарифне үстерү федераль максатчан программасы чараларын гамәлгә ашыру – 137,6 млн.сум; 

- «2014 – 2020 елларга Россия авыл хуҗалыгы билгеләнешендәге җирләрне мелиорацияләүне үстерү» федераль максатчан программасы чараларын гамәлгә ашыру – 68,2 млн.сум; 

- «2016 – 2020 елларга Россия Федерациясендә физик культураны һәм спортны үстерү» федераль максатчан программасы чаралары – 53,4 млн.сум; 

- яшь гаиләләрне, ятим балаларны торак белән тәэмин итү – 49,1 млн.сум; 

- «Уңайлы мохит» дәүләт программасын гамәлгә ашыру – 43,5 млн.сум; 

- «Россия Федерациясендә эчке һәм тышкы туризмны үстерү (2011 - 2018 еллар)» федераль максатчан программа чараларын гамәлгә ашыру – 41,8 млн.сум; 

- куллану калдыклары белән эш итү һәм тупланган экологик зыян объектларын юкка чыгару өлкәсендә региональ проектларга ярдәм итү – 26,9 млн.сум; 

- башка кире кайтарылмый торган кертемнәр – 1 626,1 млн.сум; 

- авиация кулланып медицина ярдәме күрсәтү – 25,7 млн.сум; 

- халык саны 300 меңгә кадәр булган шәһәрләрдә муниципаль театрларның иҗат эшчәнлегенә ярдәм итүгә – 24,7 млн.сум; 

- Дәүләт Думасы депутатларын һәм Федерация Советы әгъзаларын тәэмин итеп тору – 17,2 млн. сум; 

- авыл җирендә урнашкан гомуми белем бирү оешмаларында физик культура һәм спорт белән шөгыльләнү өчен уңай шартлар тудыру – 16,1 млн.сум; 

- Россия милләтенең бердәмлеген ныгыту һәм Россия халыкларының этномәдәни үсеше чараларын гамәлгә ашыру – 9,1 млн.сум; 

- «Мастер» Кама индустриаль паркын төзү (чыгымнарны каплау) – 4,0 млн.сум; 

- идарә итүче кадрлар әзерләү – 2,1 млн.сум; 

- «Сәламәтлек саклауны үстерү» Россия Федерациясе дәүләт программасының аерым чараларын гамәлгә ашыру – 0,5 млн.сум; 

- СССР Геройларына, Хезмәт Геройларына ай саен акчалата түләү (Россия Федерациясе Пенсия фонды акчалары) – 0,1 млн.сум; 

- муниципаль районнардан Татарстан Республикасы бюджетына узган еллардан калган максатчан билгеләнештәге субсидияләр, субвенцияләр, башка бюджетара трансфертлар - 792,4 млн.сум, федераль бюджетка – 10,2 млн.сум. 

2018 һәм 2019 еллар план чорында Татарстан Республикасына «2017 елга һәм 2018, 2019 еллар план чорына федераль бюджет турында» 415-ФЗ номерлы федераль законда каралган акчалар күләмен 2018 елга 586,6 млн.сум, 2019 елга – 541,8 млн.сум күләмендә түбәндәге юнәлешләр буенча билгеләргә тәкъдим ителә: 

- авыл хуҗалыгына дәүләт ярдәме 2018 елга – 483,7 млн.сум, 2019 елга – 468,3 млн. сум; 

- 2012 – 2020 елларда Россия Федерациясе су хуҗалыгы комплексын үстерү» федераль максатчан программасы чараларын гамәлгә ашыру 2018 елда – 60,3 млн.сум; 

- ятим балаларны торак белән тәэмин итү 2018 елда – 43,9 млн.сум, 2019 елда – 43,9 млн.сум; 

- мәгълүмати җәмгыять булдыруга юнәлдерелгән проектларны гамәлгә ашыру 2019 елда – 30,8 млн.сум; 

- «Сәламәтлек саклауны үстерү» Россия Федерациясе дәүләт программасының аерым чараларын гамәлгә ашыру – 2018 елда 1,3 млн.сумга киметеп, 2019 елда 1,2 млн.сумга киметеп. 

Татарстан Республикасы бюджетының чыгымнар өлешен 2017 елда 43 584,9 млн.сумга арттыру тәкъдим ителә , шул исәптән: 

федераль бюджетның, Россия Федерациясе Пенсия фондының максатчан акчалары – 15 921,0 млн.сум; 

муниципаль районнарда барлыкка килгән һәм агымдагы елга гражданнарны авария хәлендәге торак фондыннан күчерү өчен файдаланырга дип расланган, 2017 елның 1 нче гыйнварына Дәүләт корпорациясе – Торак - коммуналь хуҗалыкны реформалаштыруга ярдәм итү фонды акчалары – 338,5 млн.сум; 

федераль максатчан программаларны финанслашуга һәм «Милли икътисад», «Торак-коммуналь хуҗалык», «Мәгариф», «Мәдәният», «Сәламәтлек саклау», «Физик культура һәм спорт» өлкәләрендә «юл карталары» белән расланган чараларны башкаруга, шулай ук гамәлгә ашыруны дәвам итүгә, яңа дәүләт һәм республиканың максатчан программаларын башлауга, социаль тармакларны һәм җәмәгать инфраструктурасын үстерү концепцияләрен финанслауга – 26 647,8 млн.сум. 

Бюджетның чыгымнар өлешендә ассигнованиеләрне яңадан бүлүне чагылдыру тәкъдим ителә: 

- бюджет чараларын төп бүлүчеләр һәм бюджет классификациясе бүлекләре арасында Татарстан Республикасының капитал салулар һәм капиталь ремонтлау программалары буенча тиешле норматив хокукый актлар буенча; 

- Татарстан Республикасының дәүләт программаларын үтәүчеләр һәм программаларның чаралары арасында; 

- Татарстан Республикасы Мәгариф һәм фән министрлыгы белән Татарстан Республикасы Сатып алулар буенча дәүләт комитеты арасында «Татарстан Республикасы дәүләт органнарында Татарстан Республикасы дәүләт граждан вазыйфаларының гомуми санын раслау турында» Татарстан Республикасы Президенты Указына үзгәреш кертү хакында» 2016 елның 23 нче декабрендәге 1192-ПУ нигезендә штат санын тапшыруга бәйле рәвештә; 

- социаль тармакларны һәм җәмәгать инфраструктурасын үстерү концепциясенең үзәкләштерелгән чаралары һәм тармак чаралары арасында; 

- Россия Федерациясе Финанс министрлыгының «Россия Федерациясе бюджет классификациясен куллану тәртибе турында күрсәтмәләрне раслау турында» 2013 елның 1 нче июлендәге 65н номерлы (07.12.2016, 29.12.2016, 13.02.2017, 01.03.2017) боерыгына кертелгән үзгәрешләр нигезендә финанслашу чыгымнарының, норматив йөкләмәләрнең үзгәрүенә бәйле рәвештә чыгымнарның бюджет классификациясе кодлары арасында; 

- мәгариф, сәламәтлек саклау, социаль хезмәт күрсәтү, яшьләр сәясәте, физик культура һәм спорт, аерым категорияләрдәге гражданнарга социаль ярдәм чаралары буенча. 

Дәүләт учреждениеләре һәм дәүләт унитар предприятиеләре булып тормаучы юридик затларга Татарстан Республикасы бюджетыннан бюджет инвестицияләре бирү буенча 101 кушымтага «Татагролизинг» акционер җәмгыятенең, «Урыссу-Водоканал» җаваплылыгы чикләнгән җәмгыятенең, төзелә торган «Татарстан проектлары» акционер җәмгыятенең устав капиталына 677,6 млн.сум күләмендә бюджет акчаларын җибәрү хакындагы нигезләмәләрне өстәргә тәкъдим ителә. 

Федераль бюджеттан Татарстан Республикасы бюджетына субсидияләр бүлеп бирелүгә бәйле рәвештә муниципаль районнар һәм шәһәр округлары бюджетларына муниципаль берәмлекләр китапханәләренең китап фондларын туплауга, муниципаль мәдәният учреждениеләренә дәүләт ярдәменә, халык саны 300 меңгә кадәр булган шәһәрләрдә муниципаль театрларның иҗат эшчәнлегенә ярдәм итүгә Татарстан Республикасы бюджетына субсидияләр бүлү буенча 141,142, 143 нче кушымталарны өстәргә тәкъдим ителә. 

2018 һәм 2019 елларга план чоры буенча Татарстан Республикасы бюджетының чыгымнар өлешендә түбәндәгеләрне исәпкә алырга тәкъдим ителә: 

- федераль бюджеттан бюджетара трансфертлар буенча 2018 елга 586,6 млн.сум, 2019 елга – 541,8 млн.сум, аларны тиешле максатчан юнәлешләр буенча чагылдырып карала; 

- Россия Федерациясе Финанс министрлыгының «Россия Федерациясе бюджет классификациясен куллану тәртибе турында күрсәтмәләрне раслау турында» 2013 елның 1 нче июлендәге 65н номерлы боерыгына кертелгән үзгәрешләр нигезендә финанслашу чыгымнарының, норматив йөкләмәләрнең үзгәрүенә бәйле рәвештә чыгымнарның бюджет классификациясе кодлары арасында ассигнованиеләрне бүлеп. 

Закон проекты белән шулай ук Татарстан Республикасының аерым дәүләт программаларына, чараларның һәм ярдәмче программаларның атамаларын төгәлләштерү өлешендә кертелгән үзгәрешләрне исәпкә алу тәкъдим ителә. 

Күрсәтелгән тәкъдимнәр буенча Татарстан Республикасы бюджеты керемнәренең гомуми күләме түбәндәгечә фаразлана: 

- 2017 елга керемнәр 222 665,7 млн.сум, чыгымнар – 230 232,7 млн.сум, кытлык үзгәрми – 7 567,0 млн.сум тәшкил итә; 

- 2018 елга керемнәр 183 164,1 млн.сум, чыгымнар – 196 702,2 млн.сум, кытлык үзгәрми – 13 538,1 млн.сум тәшкил итә; 

- 2019 елга керемнәр 187 026,5 млн.сум, чыгымнар – 202 159,1 млн.сум, кытлык үзгәрми – 15 132,6 млн.сум тәшкил итә. 

Бюджет кытлыгы финанслау чыганаклары белән тәэмин ителгән.
«Төнлә гражданнарның тынычлыгын һәм тынлыкны саклау турында» законының 1 статьясына үзгәреш кертү хакында фикерләштеләр. Закон проектын республиканың Яшьләр эшләре һәм спорт министры Владимир Леонов тәкъдим итте. 

Әлеге закон проекты гамәлдәге законының аерым нигезләмәләрен аныклау максатыннан эшләнгән. 

Төнлә гражданнарның тынычлыгын һәм тынлыкны саклау турында» Татарстан Республикасы Законының 1 статьясындагы 2 өлешнең 4 пункты нигезендә әлеге закон мәдәни-массакүләм чараларны үткәрү белән бәйле гамәлләргә кагылмый. 

Хокукый төгәллек принцибын гамәлгә ашыруны тәэмин итү һәм төрлечә аңлатылу мөмкинлеген юкка чыгару максатыннан закон проекты тарафыннан тамашалы мәдәни чараларны, рәсми физкультура һәм спорт чараларын да аңлата торган массакүләм мәдәни чара төшенчәсе ачып бирелә. 

Профиль комитет тәкъдимен искә алып депутатлар закон проектын беренче укылышта һәм тулаем кабул итте.

● 23 июньдә Дәүләт Советы Рәисе Фәрит Мөхәммәтшин Кыргызстан Республикасы парламенты вице-спикеры Данияр Толонов белән очрашты. Президент Алмазбәк Атамбаев җитәкчелегендә әлеге илнең рәсми делегациясе РФгә дәүләт визиты кысасында Казанга килде. 

“Татарстанда, шулай ук Россиядә дини каршылыкларга юл куймау максатында республикабызда, Болгар академиясендә, бөтен ил өчен ислам дине белгечләрен әзерләү карарына килдек. Әлеге проект федераль үзәк һәм шәхсән РФ Президенты Владимир Путинның ярдәме белән тормышка ашырыла. Сентябрь аенда академиянең ачылуы көтелә”, – дип сөйләп үтте Фәрит Мөхәммәтшин. Ул, без бер-беребездән өйрәнергә тиешбез, бездә уртаклыклар күп, дип искәртеп, ТР белән Кыргызстан арасындагы парламентара элемтәләрне киңәйтергә тәкъдим итте. 

Данияр Толонов, үз чиратында: “Халыкларыбызның үзара мөнәсәбәтләре тарихына күз салып, шуны зур канәгатьлек хисе белән билгеләп үтәсем килә – Кыргызстан һәм Татарстан дустанә элемтәләрне эчкерсез ныгытырга һәм үстерергә теләүче иске дуслар һәм туганнар ул“, – диде.
● 24 июньдә Татарстан Республикасы Дәүләт Советы Рәисе, Татарстан халыклары Ассамблеясе Советы рәисе Фәрит Мөхәммәтшин Менделеевск районы Енабердино авылында уздырылган Гырон быдтон бәйрәмендә катнашты. 

Гырон быдтон – удмурт халкының борыңгыдан килгән олы бәйрәме, чәчү эшләре төгәлләнгәч уздырыла. Бәйрәм көнне халык табигать кочагында җыелып төрле уеннар, ярышлар оештыра, зур казанннарда итле ботка пешә, тирә-күрше авыллардан кунаклар килә. 

Бүгенге бәйрәм дә зур кунакларсыз узмады. Тантаналы чарада республика парламенты башлыгы, Татарстан халыклары Ассамблеясе Советы рәисе Фәрит Мөхәммәтшин, парламентның Дәүләт корылышы һәм җирле үзидарә комитеты рәисе Альберт Хәбибуллин, Удмуртия Республикасының мәдәният һәм туризм министры Владимир Соловьев, “Татарстан Республикасының удмурт милли-мәдәни мөхтәрияте” оешмасы җитәкчесе Андрей Герасимов, Менделеевск районы башлыгы Валерий Чершинцев һәм башка рәсми затлар катнашты. 

Бәйрәм башланыр алдыннан Фәрит Мөхәммәтшин мәйдан тирәли агач утырту йоласында катнашты. Соңыннан халык белән, кыңгыраулар эленгән капка аша, мәйданга үттеләр. 

Төбәк турында сөйләгәндә экскурсиячеләр, бүген Менделеевск районында 20дән артык милләт вәкиле яши, дип билгеләп үттеләр. Менделееевск районы, удмурт әдәбияты классигы Михаил Петров, мари шагыйре Михаил Герасимов (Микай) һәм башка кайбер танылган кешеләрнең ватаны булуы хакында искә төшерелде. 

Бәйрәмне ачу тантанасы делегацияләр парады белән башланды. Алар мәйданга бию белән чыктылар, бу күренеш чарага үзенчәлекле төсмер өстәде. Аларның һәрберсе милли киемнәре белән аерылып торды. Удмуртлар югары көчләргә игеннәрнең тишелеп чыгуына рәхмәт белдерде һәм яхшы уңыш сорадылар. 

Алга таба, бәйрәм тарихында бренче тапкыр Гырон быдтон гимны яңгырады, бәйрәм әләме күтәрелде. 

Татарстан Республикасы Дәүләт Советы Рәисе Фәрит Мөхәммәтшин Президент Рөстәм Миңнеханов, дәүләт хакимияте органнары һәм Татарстанның халыклар Ассамблеясе Советы исеменнән бәйрәм кунакларныа сәламләү сүзләре җиткерде. 

Парламент башлыгы удмурт милли-мәдәни мөхтәриятенең арада активлыгы белән аерылырп торуы, вакыйгаларга үз карашы булуы турында әйтте. Удмуртлар республикада халык саны буенча дүртенче урында тора. 

«Туган республикабызда, гомумән ватаныбызда, дуслыктан һәм узара аңлашып, ярдәмләшеп яшәүдән дә кыйммәт тагын ни бар?! – диде Фәрит Мөхәммәтшин үз чыгышында. - Без милләтләрнең йөзен, телен, мәдәниятен, гореф-гадәтләрен саклап калырга, үстерергә тырышабыз. Шул рәвешеле күпмилләтле илебез үсешенә өлешебезне кертәбез”. 

Дәүләт Советы Рәисе Гырон быдтон бәйрәмен оштыручыларга зур рәхмәтен белдереп, бәйрәмнең бик матур, кунакчыл булуына басым ясады. 

«Мондый мөнәсәбәт аеруча зур ихтирамга лаек. Удмурт халкының бу бәйрәмгә никадәр йөрәк җылысын биреп әзерләнүе бик тә мөһим. Күреп торабыз, авыл матур итеп җыештылыган, йортлары матур, төзек. Кешеләрнең күңелләре күтәренке», – дип үз хисләре белән уртаклашты парламент башлыгы. 

Фәрит Мөхәммәтшин башка авыллардан, төбәкләрдән килгән кунакларга рәхмәт белдерде. Аннан соң ул Менделеевск районының танылу алган мәдәният хезмәткәрләренә Татарстан халыклары ассамблеясының рәхмәт хатларын тапшырды. 

Валерий Чершинцев үз чыгышында, Менделеевск районының төп байлыгы – халыклар дуслыгы, дип атады. “Безенң район милли-мәдәни мирасларга искиткеч бай. Төрле милләт вәкилләре тату гаилә булып гомер итәләр. Удмуртлар бу гаиләдә үзләренең хезмәт сөючәнлекләре, җыр-биюгә хирес булулары белән аерылыр торалар, үзләренең милли йолаларын кадерләп саклыйлар”, – диде ул. Рәсми мәгълүматларга караганда, районда меңнән артык удмурт кешесе гомер итә. 

Удмуртиянең Мәдәният һәм туризм министры Владимир Соловьев Татарстан җитәкчелегенә удмурт халкына милли гореф-гадәтләрен, телләрен саклау мөмкинлеге биргән өчен зур рәхмәт белдерде. 

Гырон быдтон бәйрәмендә төрле бәйгеләр оештырылды, җыр-биюләр тынып тормады. Мәйдандагы концертны Удмуртиянең "Италмас" дәүләт җыр һәм бию ансамбле ачып җибәрде. Мәйданның төп сәхнәсендә Әгерҗе Балтач, Кукмара, Мамадыш, Менделеевск, Баулы, Саба районнары, Казан, Яр Чаллы, Алабуга шәһәрләре, Удмуртия республикасы һәм Киров өлкәсе шәһәрләреннән килгән вокалчылар, фольклор ансамбльләре чыгыш ясады.
● 26 июньдә Казанда, Инвестицион үсеш агентлыгында, Дәүләт Советы Рәисе Фәрит Мөхәммәтшин Татарстаннан сайланган РФ Дәүләт Думасы депутатлары һәм Федерация Советы әгъзалары, республикабызның профильле министрлыклары һәм ведомстволары вәкилләре белән очрашты. 

Парламентчылар республика икътисадына федераль бюджеттан средстволар җәлеп итү һәм Татарстанның федераль максатчан программаларда катнашу мәсьәләләрен карады. 

Бу юлы очрашу мәйданчыгы итеп Инвестицион үсеш агентлыгының сайлап алынуы очрак¬лы түгел. Моннан алты ел элег¬рәк оештырылган дәүләт структурасы республикага инвестицияләр җәлеп итү эшчәнлегенең зур тәҗрибәсен тупларга өлгерде. Фәрит Мөхәммәтшин агентлыкны, үзенең нәтиҗәсен раслаган яңа структура, дип бәяләде. 

Заманча технологияләр һәм яңа юнәлешләр үзләштерү үзенең җимешләрен күрсәтә башлады. Бу, нефть чыгаруга бәйлеле¬ген киметеп, Татарстанга ныграк үсү мөмкинлеге бирә, дип басым ясап әйтте Фәрит Мөхәммәтшин. 

Очрашуда быел Татарстанның федераль бюджеттан 70 миллиард сумга якын акча җәлеп итүне планлаштыруы искәртелде. Татарстан 23 дәүләт һәм 16 федераль максатчан программада катнаша. 

Парламентчылар республиканың федераль максатчан программаларда катнашуының һәр пункты буенча җентекле фикер алышты.
● 27 июньдә Мәскәүдә, Татарстан Республикасының Россия Федерациясендәге вәкаләтле вәкиллегендә Татарстан парламентаризмы үсешенә багышланган “Зур сәясәт чоры” фильмын тәкъдим иттеләр. Чарага Татарстан Республикасы Дәүләт Советы Рәисе Фәрит Мөхәммәтшин, Россия Дәүләт Думасы депутатлары, Федерация Советы әгъзалары, региональ парламентлар вәкилләре, фильмдагы тарихи вакыйгаларны бәян итүчеләр чакырылган иде. 

Россия кинодокументалистлары тарафыннан төшерелгән фильмда сәяси казанда кайнаган шәхесләрнең истәлекләре аша туксанынчы елларда башланган үзгәрешләр һәм бүгенге тормышка шул чорларның тәэсире турында сүз бара. 

Кинокартина башланыр алдыннан, Фәрит Мөхәммәтшин чарада катнашучыларга туксанынчы елларның беренче яртысында республиканың депутатлар корпусына нинди катлаулы һәм җаваплы юл үтәргә туры килүе хакында сөйләде. «Нәкъ менә шул елларда Татарстанда парламентаризмның ныклы хокукый нигезе салынды һәм башка чакырылыш парламентарийларының эшчәнлеге өчен дә зарури булган югары һәнәри осталык, җаваплылык, түземлелек кебек сыйфатлар барлыкка килде», - дип басым ясады республика парламенты башлыгы. 

Дәүләт Советы Рәисе бу нисбәттән Минтимер Шәймиевнең башкарган эшләрен югары бәяләде. 

Презентациядә катнашучылар фильм авторларының һөнәри осталыгын югары бәяләделәр. Алар республиканың яңа тарихында булган шактый катлаулы вәзгыятьне, ул вакытта Татарстан Югары Советында, гомумән ил җитәкчелегендә булган фикерләр төрлелеген югары кимәлдә чагылдыра алганнар. 

Тантанада катнашучы Мәскәү шәһәр Думасы рәисе Алексей Шапошников, Татарстан Дәүләт Советын Россиядә генә түгел, бәлки дөнья күләмендә иң технологик парламент дип бәяләде. «Татарстан һәм Мәскәү өлкәсе парламентлары арасында төзелгән үзара хезмәтттәшлек турында килешү нигезендә без күп кенә тармакларда Татарстандагы коллегаларыбыз тәҗрибәсеннән файдаланабыз. Хәзер инде безнең тәҗрибәне чит илләрдәге коллегаларыбыз өйрәнә», - дип басым ясады Алексей Шапошников үз чыгышында. 

Мәҗлестә Россия Федерация Советының Фән, мәгариф һәм мәдәният буенча комитеты рәисе Зинаида Драгункина, «Боевое братство — без границ» Халыкара союзының югары советы әгъзасы, сәясәтче Руслан Аушев, журналист, Россия халыклары ассамблеясы рәисе Светлана Смирнова, ТАССның генераль директорының беренче урынбасары Михаил Гусман, фильм авторлары Фәридә Корбангалиева һәм Денис Красильников катнаштылар.
● 28 июньдә Казанга парламент башлыгы Владимир Константинов җитәкчелегендә Кырым Республикасы Дәүләт Советы делегациясе килде. Мәртәбәле кунакларны «Казан» халыкара аэропортында ТР Дәүләт Советы Рәисе Фәрит Мөхәммәтшин, ТР Дәүләт Советы Рәисе урынбасары Юрий Камалтынов, Законлылык һәм хокук тәртибе комитеты рәисе урынбасары Рафил Ногманов һәм башка рәсми затлар каршы алды. 

Иртәгә Кырым Республикасы парламентарийлары Татарстан Дәүләт Советына киләчәк. Ике як парламентара хезмәттәшлек турында Килешү имзалаячак. 

Моннан тыш, Кырым Республикасы Дәүләт Советы делегациясе программасында Инвестицион үсеш агентлыгында һәм «ИТ-парк»та булу каралган. Кырым парламентарийлары Татарстанның инвестицияләр потенциалы белән танышачаклар, электрон рәвештә дәүләт хезмәтләре күрсәтү буенча республика тәҗрибәсен өйрәнәчәкләр. 

Шулай ук Татарстан халыклары дуслыгы йортында очрашулар каралган. Кунакларга Казан кирмәнен һәм Свияжск утрау-шәһәрен күрсәтәчәкләр.
● 29 июньдә Казанда Россия Дәүләт Думасының физик культура, спорт, туризм һәм яшьләр эшләре комитетының күчмә утырышы узды.

Соңгы унбиш елда республикада спортка сарыф ителгән чыгымнар үзен аклаганмы? Универсиададан калган спорт корылмалары тик ятмыймы? Мәскәү депутатлары башкалага футбол карар өчен генә түгел, шул сорауларга җавап табар өчен дә килгән. Бүген республика парламентында Россия Дәүләт Думасының физик культура, спорт, туризм һәм яшьләр эшләре комитетының күчмә утырышы узды. 

– Конфедерацияләр Кубогының ярымфиналында чыгыш ясаган Португалия белән Чили командаларының уеннарын бик рәхәтләнеп карадык. Куркынычсызлык таләпләре үтәлгән, кагыйдә бозу очрагы юк, җанатарлар да бәхетле. Бу, чын мәгънәсендә, футбол бәйрәме иде, – диде Дәүләт Думасының физик культура, спорт, туризм һәм яшьләр эшләре комитеты рәисе Михаил Дегтяров. – Без Татарстанның спорт, туризм өлкәсендәге барлык яхшы тәҗрибәләре белән танышачакбыз. Республика ГТО нормативларын тапшыру, халыкны спортка тарту, туризмны үстерү буенча алдынгы төбәкләрдән санала. Быел Татарстанга өч миллионнан артык туристның килүе көтелә. Без әле төбәкләрдә бассейннар булдыру мәсьәләсен күтәрергә генә җыенабыз, ә сез инде һәр район үзәгендә аны төзүгә керешкәнсез.

Дәүләт Думасы депутаты Марат Бариев белдергәнчә, спорт корылмалары төзелгән җирдә җинаять очраклары берничә тапкыр кимегән. Әйтик, Балтач районында универсаль спорт залы булдырылгач, үсмерләрнең кырын эш белән шөгыль­ләнергә бөтенләй вакыты калмаган. Чистайда да хәлләр күпкә яхшырган. Бариев әйтүенчә, сораштыру нәтиҗәләре сөендерә. “Соңгы ун ел эчендә спорт белән даими шөгыльләнүчеләр саны 19 проценттан 41гә җитте. Авыл җирендә дә хәлләр яхшыра. Бүген спорт белән шөгыльләнүче студентлар саны 78 процентка арткан. Спорт сөючеләрнең сәламәтлеге дә ике тапкыр яхшырган”, – дип, якташыбыз социаль тикшеренүләрнең нәтиҗәләрен китерде. 

Татарстандагы хәлләр Дәүләт Думасының физик культура, спорт, туризм һәм яшьләр эшләре комитеты рәисе урынбасары, Олимпия чемпионы Вячеслав Фетисовны да кызыксындырды. Балтач районы хакимияте башлыгы Рамил Нотфуллин чыгышыннан соң, Фетисов бу саннарга шик белдергәндәй итте. “Бездә спорт белән шөгыльләнүчеләр саны арткан саен эчүчеләр дә кими. Начар күренешләр ел саен 2-3 процентка азая бара”, – диде башлык, сорауга җавап итеп. Районның спорт объектларында инвалидлар, пенсионерлар, укучылар, спортта уңышка ирешүчеләр бушлай шөгыльләнә икән. Әмма мәшәкатьләр дә юк түгел. Спорт җиһазлары районда гына түгел, шәһәрләрдә дә җитми. Бу мәсьәләне федераль программа ярдәмендә хәл итәргә өметләнәләр. 

– Универсиадага менә дигән корылмалар төзедек. Федераль акча булганда спорт корылмаларын төзергә була ул. Безнең бурыч – аларны тулы куәтенә эшләтү, – диде Дәүләт Советы Рәисе Фәрит Мөхәммәтшин. Татарстан яшьләр эшләре һәм спорт министрының беренче урынбасары Хәлил Шәйхетдинов әйтүенчә, бу корылмалар халык белән 75 процентка тула икән. 

Депутатларга бездәге компанияләрнең хоккей командаларын спорт киемнәре белән тәэмин итүе дә ошаган. “Мәктәп спор­ты турында бик дәшмәделәр. Бу хакта да күбрәк сөйләргә кирәк иде”, – диде Фетисов, чыгыш ясаучыларга. 

2023 елда үсмерләрнең җәйге Олимпия уеннары да Казанда үткәрелергә мөмкин. Фетисов башкаланың моңа әзер булуын әйтте.
● 29 июньдә Казанда Татарстан һәм Кырым арасында парламентара хезмәттәшлек турында беренче килешү имзаланды. Документка ике парламент башлыгы – Фәрит Мөхәммәтшин һәм Владимир Константинов кул куйды.

Килешүнең имзалануын Фәрит Мөхәммәтшин "күптән көтелгән вакыйга" дип атады. "Без, Татарстан һәм Кырым дәүләт советы рәисләре, берничә тапкыр очраштык һәм парламентара хезмәттәшлек турында килешүгә кул кую хакында сөйләштек. Кырым Россия Федерациясе составына кайтты, һәм моның өчен аның парламентына һәм аның рәисе булган коллегама олы юл үтәргә туры килде. Кануннарны, Конституцияне алмаштырырга кирәк иде, аннан кала, авыр күчеш чорында Россия составындагы тормышны җайлау таләп ителде. Минемчә, бу гади генә бурыч түгел, әмма алар аны уңышлы үтәде", – диде ул. 

Үз чиратында, Кырым парламенты башлыгы билгеләп үткәнчә, “килешүгә кул кую эш башы түгел, ә аның дәвамы”. "Рәсми  булмаган дәрәҗәдә без "Кырым язы"ның беренче көненнән үк эшләдек. Татарстан Республикасның Кырымның Россия составына керүдә катнашуын без беркайчан да онытмаячакбыз. Безнең уртак хезмәттәшлек дәвам итәчәк һәм ул уңай, конструктив булачак", – диде Владимир Константинов.
● 30 июньдә Мәскәүдә Россия һәм Белоруссия төбәкләренең IV Форумы төгәлләнде. Аны Россия Федерациясе Федераль Җыенының Федерация Советы һәм Белорусь Республикасының Милли Җыены оештырды. Чарада ТР Дәүләт Советы Рәисе Фәрит Мөхәммәтшин катнашты. 

Быел форум югары технология, инновация һәм мәгълүмати җәмгыять өлкәсендәге интеграцион үсеш мәсьәләләренә багышланды.

«Ел саен форум безнең ике ил арасындагы интеграциядә мөһим роль уйный, Евразия киңлегендәге тотрыклылыкка, социаль-икътисади үсешкә булышлык итә, – дип ассызыклады Федерация Советы рәисе Валентина Матвиенко. – Төбәкара хезмәттәшлек аерым әһәмияткә ия». 

В. Матвиенко белдергәнчә, Россия һәм Белоруссия өстәмә нәтиҗәле үсеш өлкәләрен эзләргә тиеш, гадәти өлкәләрдә генә үзара бәйләнештә калырга түгел, ә яңа юнәлешләрдә дә хезмәттәшлекне киңәйтергә кирәк.

Фәрит Мөхәммәтшин үз чыгышында Татарстанның Белоруссия белән күп мәсьәләләр буенча актив хезмәттәшлек итүен әйтте. Аерым алганда, Белоруссия базарында безнең республикадан каучук, органик һәм органик булмаган химия кушылмалары, пластмасса, шулай ук электр машиналары һәм җиһазларга сорау зур. 

Узган ел Татарстан 1 миллиард сумнан артык "Белоруссия" маркалы авыл хуҗалыгы техникасы алган. Бөртекле культура һәм бәрәңге селекциясе буенча бердәм эш көйләнгән. 2016 елда тышкы сәүдә әйләнеше 700 миллион долларны тәшкил иткән. 

Татарстан парламенты башлыгы сүзләренчә, соңгы елларда заманча җәмгыятьтәге актуаль мәсьәләләрне чишүдә төбәкләрнең роле шактый үсте. Ул Россия субъектларының халыкара һәм тышкы икътисад эшчәнлеге хокукы Конституциядә беркетелгәнлеген әйтте. 

Мәгълүмати технологияләр өлкәседәге бердәм эшчәнлек мөмкинлекләренә килгәндә, Фәрит Мөхәммәтшин Минсктан хезмәттәшләрен Татарстан Иннополисына укырга һәм эшкә чакырды. Шулай ук ул киләсе очрашуны Татарстан җирендә узыдырырга тәкъдим итте.
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Ольга БЛАГОДАРОВА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-08, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

